
         N.……..…………………
ՀՀ կառավարության աշխատակազմի ղեկավար

պարոն  Դ. ՍԱՐԳՍՅԱՆԻՆ
ՀՀ վարչապետի 04.07.2012թ. 

N 02/10.1/9491-12, կետ 1 - 1, 2, 3, 4 ենթակետեր

Հարգելի պարոն Սարգսյան 


Քննարկելով ՀՀ Ազգային Ժողովի կողմից առաջին ընթերցմամբ ընդունված «Ֆինանսական համահարթեցման մասին», «Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների նախագծերն Ազգային ժողովում 2-րդ ընթերցմամբ քննարկելու նպատակահարմարության հարցը՝ հայտնում ենք, որ դրանք արդիական են և առաջարկում ենք նախագծերը քննարկել պետության կողմից իրականացվող հարկաբյուջետային քաղաքականության շրջանակներում: Նախագծերը լրամշակելու անհրաժեշտություն չկա, իսկ դրանք Ազգային Ժողովում քննարկելիս որպես ՀՀ կառավարության պաշտոնական ներկայացուցիչ առաջարկում ենք ՀՀ տարածքային կառավարման նախարարի առաջին տեղակալ Վ. Տերտերյանի թեկնածությունը:


Քննարկելով «Հայաստանի Հանրապետության հողային օրենսգրքում փոփոխություն կատարելու մասին» Հայաստանի Հանրապետության օրենքի նախագիծը հայտնում ենք, որ ՀՀ տարածքային կառավարման նախարարությունը մնում է նախագծի ընդունման նպատակահարմարության նկատմամբ իր նախապես հայտնած բացասական կարծիքին և գտնում, որ գործող ՀՀ հողային օրենսգրքում քաղաքացիների կամ իրավաբանական անձանց սեփականությունը հանդիսացող մինչև 1000 քառակուսի մետր ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության տնտեսությունների համար օգտագործվող հողամասերի նպատակային նշանակությունը սեփականատիրոջ նախաձեռնությամբ փոփոխելու դեպքում  հողամասերի կադաստրային արժեքների տարբերության վճարում չկատարելու արտոնություն սահմանված է, որը   բավարար է և այն 5000 քառակուսի մետրի փոփոխելը  գտնում ենք ոչ նպատակահարմար:


Բացի այդ, առաջարկվող նախագծով էլ ավելի կկրճատվեն համայնքների բյուջեների սեփական եկամուտները, ինչը հակասում է «Տեղական ինքնակառավարման մասին» ՀՀ օրենքի 71-րդ հոդվածի դրույթին, համաձայն որի «Պետությունն իր ընդունած օրենքներով չի կարող ավելացնել համայնքի պարտադիր լիազորությունները կամ նվազեցնել եկամուտները` առանց համապատասխան ֆինանսական փոխհատուցման, սույն օրենքի 67-րդ հոդվածի համապատասխան, եթե այլ բան նախատեսված չէ օրենքով:»

              Հարգանքով`                                                                                 

                                                                                                                    Վ. ՏԵՐՏԵՐՅԱՆ
Տեղական ինքնակառավարման

վարչություն, հեռ. 511-347

